
KPT mohon bajet tambahan, fokus kerja baik pulih
kemudahan IPT- Zambry

KUALA LUMPUR: Kementerian
Pendidikan Tinggi (KPT)
berharap mendapat tambahan
peruntukan menerusi Bajet
2027 bagi memperkukuh
pembangunan dan kebajikan
pelajar di institusi pendidikan
tinggi (IPT). Menterinya, Datuk
Seri Zambry Abdul Kadir,
berkata tambahan itu
diperlukan bagi kerja baik pulih
serta menaik taraf kemudahan
yang telah lama.

Beliau berkata kemudahan di universiti, politeknik dan kolej komuniti
menjadi antara fokus utama kementerian, terutama yang memerlukan
penyelenggaraan dan pembaikan. Katanya, langkah itu penting bagi
memastikan pelajar menikmati kemudahan yang selesa dan lengkap
sepanjang tempoh pengajian.

Dr. Zambry berucap ketika Majlis Sambutan Hari dan Bulan Akademia
Peringkat Kebangsaan Tahun 2026 yang berlangsung di Dewan Tunku
Canselor, Universiti Malaya.

Zambry berkata kerajaan memahami keperluan berkenaan dan beberapa
langkah penambahbaikan sudah disusun. Katanya, aspek kebajikan
pelajar akan terus diberi perhatian bagi memastikan persekitaran
pembelajaran di IPT berada pada tahap yang baik.

